
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 5 – Uitgawe 38/2008 – Woensdag 5 November 2008 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...

	1Sondag Onder die Kameelboom 

1Kortsluiting tussen kansel en kitaal (en orrel!) 

2Oor geld (wat krom is)... 

2NG Kerk word kleiner, ouer 

2Wandel met God : Konferensie oor Gebed en Spiritualiteit 

2Tussen FLAM en VONKK is daar vuur in kerksang! 

3Kyk uit vir die Rimpel-toolbox! 

3Dominee-opleiding lyk dalk anders 

3Legitimasie – watter kant toe? 

3Bybel-Media: Jou bedieningsvennoot 

5Ons bid vir die wêreld 

6Giggel 




	Húlle verjaar...

· Fanie Schoeman (Keetmanshoop): Donderdag  November; 063-222094; faniesel@iway.na.
· Hendrik van Zyl (Tsumkwe): Saterdag 8 November; 067-244005; ngtsumke@iway.na.
· Adrie van der Merwe (Windhoek): Sondag 9 November; 061-236214; thijs@mweb.com.na.
· Annatjie le Grange (Oude Rust-Oord): Sondag 9 November; 061-227023; ouderust@mweb.com.na.
Hy trou...

· So stil-stil het Johan Lötter (Okahandja) verloof geraak. Die groot dag is DV 8 Desember vanjaar.



Sondag Onder die Kameelboom TC "Sondag Onder die Kameelboom" \f C \l "1" 
Ds Christo Swart kuier Sondag saam in die ateljee en gesels oor die uitdagings wat die jonges deesdae het (én aan ons bied!). Onder die Kameelboom is ‘n NG Kerk inisiatief wat elke Sondag om 12:00 op Kanaal 7 uit​saai.
Na inhoud 
Kortsluiting tussen kansel en kitaal (en orrel!) TC "Kortsluiting tussen kansel en kitaal (en orrel!)" \f C \l "1" 
· Christa Louw
In baie gemeentes bestaan groot kommunikasiegapings t.o.v. die rol van en samewerking tussen die dominees, orrelistes en orkesgroepe/misikante. Dit is een saak wat duidelik uitgestaan het in die bespreking tydens die Musieknet-saampraat van 26 en 27 September vanjaar in Windhoek. 

	Webbesoekers vermeerder!
Die NG Kerk-webblad se aantal “unieke” besoeke, met ander woorde die aantal enkel persone wat 'n blad per berekende maand besoek, het  in Oktober met amper 2000 toegeneem na 6,212. Let wel, dis nie die meting van “hits” nie, maar enkel besoekers.


Dis duidelik dat daar 'n groot dringendheid is om in gemeentes sáám te luister en te praat oor wat die Here vir ons sê oor Sý plan met musiek in die kerk. God het musiek as 'n wonderlike gawe gegee om juis oor grense heen saam te bind, maar dit wil tog lyk of dit in baie gemeentes meer onmin as eenheid skep.
'n Samevatting van wat met mekaar gedeel is by die Musieknetgeleentheid is op ons webblad te kry. Alles wat gesê is, kon ongelukkig nie oral genotuleer word nie.

 
Daar is ook voorgestel dat die volgende Musieknet in streeksverband gehou kan word om meer mense die kans te gee om dit te kan bywoon. Lewer asb. kommentaar en laat weet jul behoeftes vir 2009. (Christa se kontakbesonderhede is 081 271 7038 of oosmusiek@africaonline.com.na – Feldmuis)
 
Mag ons volhou om ás instrumente en mét  of sonder instrumente(!), ons gawes saam te gebruik, sodat ander God se liefde kan leer ken.
Na inhoud 
Oor geld (wat krom is)... TC "Oor geld (wat krom is)..." \f C \l "1" 
Die res van die NG Kerk kan dalk ’n paar rentmeesteskap-lesse by Namibië kom leer! Terwyl die kerk in geheel se lopende inkomste per jaar gemiddeld R1,408 per belydende lidmaat beloop, is dieselfde syfer in Namibië N$2,196!

Vir die kerk in geheel was die totale lopende inkomste op 29 Februarie vanjaar 8,51% meer as die vorige jaar. In 2007 was die styging nog 11,1%. Mens wonder hoe gaan die syfer einde Februarie 2009 lyk ná al die ekonomiese bolomakiesies van vanjaar!


Maar ook hier moet Namibië vir die Here dankie sê! Die totale lopende inkomste van ons gemeentes was vanjaar 12,93% hoër as verlede jaar. En dáárdie syfer was weer 12,3% hoër as 2006 se syfer. Mens kry die indruk dat die rentmeesterverantwoordelikheid in Namibië beter nagekom word. En dis regtig net die Here wat dít in mense se harte regkry!

Hoewel baie mense baie kwaad kan word oor die “eweredige bydraes” wat hulle aan die sinode moet betaal, beloop hierdie bydrae gemiddeld minder as N$0.05 uit elke dollar wat gemeentes die afgelope jaar geïn het!


Dié statistiek blyk uit gegewens wat vandeesweek by die Algemene Sinode se Fondse-taakspan beskikbaar geraak het.
Na inhoud
NG Kerk word kleiner, ouer TC "NG Kerk word kleiner, ouer" \f C \l "1" 
Die afgelope jaar het die ekwivalent van 40 tradisionele een-man-gemeentes van 700 lidmate uit die NG Kerk verdwyn. Dít blyk uit statistiek wat vandeesweek bekend gemaak is by die Algemene Sinode se Taakspan vir Fondse. Op 29 Februarie vanjaar was daar 28,092 minder lidmate in die NG Kerk as ’n jaar tevore. Dit is ’n verlies van net minder as 3%. Die huidige lidmatetal beloop 859,119 belydende- en 244,943 dooplidmate. Die getal dooplidmate het met ’n skrikwekkende 4,7% verminder in ’n jaar se tyd.

Hoewel die tendense in Namibië dieselfde is, is die verskille nie heeltemal so groot nie. Met 22,337 lidmate op 29 Februarie vanjaar, het ons ’n verlies van 168 (of 0,74%) getoon. Die grootste verlies lê egter ook by die dooplidmate. Die gemeentes rapporteer 200 minder dooplidmate as verlede jaar. Dit verteenwoordig ’n daling van 3,23%.


Wat sê hierdie statistiek vir ons? Die NG Kerk word nie net kleiner nie, sy word ook ouer.


Die vraag is natuurlik: hoe betroubaar is hierdie syfers? Ongelukkig kan mens vermoed dat die “tel van koppe” dalk in baie (veral stedelike) gemeentes nie meer van groot belang is nie.
Na inhoud
Wandel met God : Konferensie oor Gebed en Spiritualiteit TC "Wandel met God : Konferensie oor Gebed en Spiritualiteit" \f C \l "1" 
Op 17 en 18 Feb 2009 hou die SKG (Communitas) van die NGK en VGK van Wes en Suid Kaap ‘n konferensie oor gebed en spiritualiteit. Dit vind by Stellenberg Gemeente plaas. Die konferensie is gerig op predikante en gemeenteleiers. Dit is ‘n geleentheid om na te dink oor gebed en spiritualiteit, maar wil mense ook aanmoe​dig om ‘n gebedskultuur in gemeentes te skep. Sprekers wat sal optree sal ‘n verskeidenheid spiritualiteit​style verteenwoordig. Dit beloof om een van daardie geestelike groei geleenthede te wees wat  geen dominee of gemeenteleier behoort te mis nie.  Predikante wat dit bywoon sal VBO krediete hiervoor ontvang. Die program en inskrywingsvorms is op die webblad of by die Sinodale Kantoor beskikbaar. Navrae kan aan Quintus Heine by quintus@heine.co.za  gerig word.
Na inhoud
Tussen FLAM en VONKK is daar vuur in kerksang! TC "Tussen FLAM en VONKK is daar vuur in kerksang!" \f C \l "1" 
Ter wille van die omhelsing van diversiteit, is dit noodsaaklik dat gelowiges noue samewerking tussen die klassieke en kontemporêre musiekstyle in die kerk sal koester. Die tyd vir “worship wars” is verby. Só sê (dr) Ferdi Clasen, voorsitter van die Taakspan vir Erediens van die Algemene Sinode, in ’n verslag aan die Algemene Diensgroep vir Gemeentelikeontwikkeling.

Die meer kontemporêre musiekstyl word verteenwoordig deur FLAM (Funky Liedere vir ’n Aan-die-brand Musiekbediening) en die klassiese word hanteer deur VONKK (Voortgesette Ontwikkeling van Nuwe Klassieke Kerkmusiek. Ferdi vertel dat verteenwoordigers van beide style om een tafel sit en saam beplan om al die rolspelers te kan toerus. (Lees ook Kortsluiting tussen kansel en kitaal (en orrel!) elders in hierdie uitgawe – Feldmuis.) 

Om nuwe, gekeurde klassieke kerkmusiek beskikbaar te stel, is vir VONKK van groot belang. Hulle wil dit graag by wyse van ’n webwerf doen, waar gemeentes wat beskik oor ’n CCLI-lisensie, die musiek elektronies sal kan aflaai en gebruik.


Tot op datum het FLAM reeds sowat 250 nuwe Afrikaanse liedere gekeur. ’n Verdere 120 liedere is reeds gekeur, maar die nodige kontrakte en ooreenkomste (met betrekking tot dinge soos kopiereg, ens) is nog nie in plek nie. Liedere is op FLAM se webblad te kry by www.flam.co.za. 
Na inhoud
Kyk uit vir die Rimpel-toolbox! TC "Kyk uit vir die Rimpel-toolbox!" \f C \l "1" 
Die werk van elke gemeente is sy lidmate tot hulle volle potensiaal te begelei sodat hulle optimaal aktief kan wees in liefdevolle dienswerk binne die Here se kerk en koninkryk. Lidmate is immers die grootste skat van die NG Kerk. Aan die woord is Rinel Hugo terwyl sy die Taakspan vir Lidmaatbemagtiging se verslag voorlê aan die Algemene Sinode se Diensgroep vir Gemeentelikeontwikkeling.

Om te help met hierdie begeleiding, het die Rimpelreeks die lig gesien. Dit is saam met Bybel-Media ontwikkel en behels ’n proses waar gemeentes hulle lidmate toerus en bemagtig om in die markplein ’n verskil te maak. Die proses in uitkomsgebasseerd en gemeentes besluit self wat hulle wil gebruik. ‘n “Toolbox” met belangrike hulpmiddels vir gemeentes word by die produk ingesluit.


Rimpelreeks gaan deur middel van ’n webwerf, waar hulpmiddels voortdurend opdateer word, so relevant moontlik wees. Die beoogde datum vir die loodsing hiervan is Januarie 2009, en gemeentes kan hierby assosieer deur betaling van ’n klein jaarlikse bedraggie. Dít sal op glyskaal na aanleiding van die grootte van die gemeente bepaal word. ’n Bykomende voordeel vir deelnemende gemeentes, sal wees dat hulle teen afslag materiaal van Bybel-Media by “Rimpel-winkel” sal kan koop.


Dominees kan uitsien daarna om ’n bekendstellings-CD te ontvang. Dit sal die hele proses, inhoud sowel as inskakeling by die webwerf, volledig verduidelik.
Na inhoud 
Dominee-opleiding lyk dalk anders TC "Dominee-opleiding lyk dalk anders" \f C \l "1" 
Gedurende die tweede dekade van hierdie eeu gaan die gesig van teologiese opleiding dalk baie anders lyk. Só vertel (dr) Flip du Toit van die Algemene Taakspan vir Teologiese Opleiding (ATTO). Die Raad op Hoër Onderwys in die RSA sal waarskynlik teen 2012 die herstrukturering van teologiese grade ter tafel neem. ATTO wil graag hierdie geleentheid aangryp om nuut en kreatief te dink oor teologiese opleiding.

Flip sê dat ’n vierjarige professionele Baccalaureusgraag in Teologie in alle waarskynlikheid nog toegelaat sal word, en die algemene oordeel is dat daarmee voortgegaan moet word.


Dominees wat bedank het en weer tot die amp toegelaat wil word, moet vir drie jaar reeds ’n eenvormige bestek deurwerk voor hulle by enige van die drie kuratoria van die kerk geëksamineer word. Daar is egter vrae of ondervraging van die kandidate noodwendig die beste werkwyse is. Dalk moet die moontlikheid van werkstukke ondersoek word.


Volgens Flip is die kleiner aanbod van predikante ’n werklikheid. Aan Maties is daar byvoorbeeld vanjaar 45 studente in die eerstejaar-klas, maar helfte van hulle sê noual hulle wil nie NG-predikante word nie. Hierdie studente neem bloot die kursus ter wille van hul eie akademiese vorming.
Na inhoud
Legitimasie – watter kant toe? TC "Legitimasie – watter kant toe?" \f C \l "1" 
Is dominees die enigste mense wat die kerk tot “amptelike kerkwerk” moet toelaat deur hulle te legitimeer? Wat dan van byvoorbeeld Jeugwerkers? En is dit billik dat sommige ouens ‘n “beperkte legitimasie” kry (met ander woorde hulle mag net sekere amptelike funksies vervul)? 

Dit is die tipe vrae waarmee die Algemene Taakspan vir Teologiese Opleiding (ATTO) tans worstel wanneer hulle oor legitimasie praat. Enersyds moet goeie teologie gehandhaaf word, maar andersyds moet die nood van die kerk ook effektief aangespreek word.
’n Werkgroep is tans besig om weer die historiese begronding vir legitimasie na te gaan, te kyk na watter ander opsies daar mag wees, en watter modelle daar by ander Gereformeerde Kerke bestaan.

Hieroor is nog lank nie die laaste woord gespreek nie!
Na inhoud
Bybel-Media: Jou bedieningsvennoot TC "Bybel-Media: Jou bedieningsvennoot" \f C \l "1" 
Lees in die jongste Kerkbode

· Wêreldbond van Geref Kerke stem in om as bemiddelaar tussen die kerke van die NG Kerkfamilie op te tree

· Christelike Uitgewersmaatskappy skenk R50 000 vir Kerkbode-Kersfonds

· Bybel-Media publiseer prof Willie Jonker se Die relevansie van die kerk postuum – 25 jaar nadat hy dit geskryf het

· Bybel-Media en Bothaville deel ’n werknemer

· Vigskrisis skep kairos-oomblik vir die kerk – Elna Mouton

· Lux Verbi.BM sluit betekenisvolle ooreenkoms met Focus on the family

· Noord-Kaap hou sinode in Kimberley

· Prof Jaap Durand antwoord op die vraag of daar ’n weg uit die krisis ten opsigte van kerkhereniging is

· Grondsake: ’n kruitvat om te ontlont

· Onbesonne e-posse en SMS’e stel sendelinge in gevaar

· Piet Strauss sê waarom die NG Kerk nie kritiek lewer oor die ideaal van Suid-Afrika as ’n regstaat nie

· Slagoffers en misdadigers: ons het ’n roeping

· Pagan Christianity – ’n ongemaklike, vreemde boek

Puik nuwe publikasies 

· Leef (nou) soos julle geroep is ... deur Johnnie Roberts (R39.95)
13 Bybelstudies oor Efesiërs - ’n Bybelkorstudiegids

Die verdeeldheid in Efese het Paulus ’n brief aan die gemeente laat skryf met die vermaning: Leef nou soos julle geroep is. Die 13 Bybelstudies ontgin die ryke inhoud van Efesiërs. Dit sal gelowiges aanspoor om mekaar te vind en die eenheid onder mekaar te koester.

Verdraagsaamheid

Dit is toe dat Paulus ’n brief aan die gemeente in Efese skryf: Los julle onderlinge struwelinge, lewe in vrede met mekaar en verdra mekaar met geduld. Laat julle roeping julle leefstyl bepaal ... leef nou soos julle geroep is.
PLUSPUNTE:

· Geskik vir groep- en individuele Bybelstudie

· Geskryf deur ’n kenner van die Efesiërsbrief

· Aktuele tema 

· Bekostigbare prys

· Die relevansie van die kerk  deur prof  WD Jonker (R139.95)
Hierdie opwindende publikasie van een van Suid-Afrika se bekende teoloë het nou vir die eerste keer postuum in Afrikaans verskyn.
Die relevansie van die kerk is omvattende en indringende navorsing oor die invloed van die Verligting op die kerk. Die bydraes en invloed van talle moderne teoloë word ontleed en verreken om die gesprek oor die betekenis van die kerk vir die moderne mens te stimuleer.
· Waar was God? van  Andries Cilliers (R49.95) 

Hierdie gewilde Bybelstudieboek is na vier maande uitverkoop en die eerste herdruk het pas verskyn by Bybel-Media.

’n Tien-week Bybelstudie – oor hoe om as gelowige in ’n wêreld vol misdaad te (oor)leef.

In tien Bybelstudies vir groepe ondersoek Andries Cilliers alle kante van hierdie aktuele kwessie. Die skrywer lei mense om na te dink oor waar God was toe ons Hom nodig gehad het, wat die rol van die Bose is en hoekom mense misdaad pleeg. Uiteindelik lei hy ook die Bybelstudiegroep om na te dink oor sake soos versoening, vergifnis en hoop. 
Inligting, Navrae en Diensverskaffing:

· Skakel +27 21 8736971

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
UGANDA: Oppervlakte 241,040 vk km; waterryke land aan die Victoriameer, met ‘n gematigde klimaat; is bekend as die pêrel van Afrika. Bevolking van 21,78 miljoen bestaande uit 56 etnese groepe, met 46 taalgroepe. Engels as voertaal. Ekonomie: Vrugbare grond en hoë reënval wat drie groeiseisoene bied, maak dat die landbou sterk is. Die hoofuitvoerproduk is koffie. ‘n Bloeiende ekonomie is deur die uitsit van Asiastiese sakelui in 1972 ontwrig en verder deur oorloë en tirannie in die wiele gery. Sedert 1992 het dit stadig begin herstel, steeds gebuk onder oorlog en ander ontwrigtende optrede van regeringsweë. Onafhanklik van Brittanje sedert 1962 onder Milton Obote. Anargie het toegeneem tot Idi Amin in 1971 mag oorgeneem het. Sy waansinnige diktatuur het die land aan flarde geskeur. Dit word bereken dat soveel as 2 miljoen die lewe gelaat het in sy bewindstyd. Die weermag het brutaal omgegaan met die mense. Sy inval in noordwes Tanzania in 1978 het sterk reaksie ontlok en lei tot sy afsetting, Obote word in sy plek aan bewind gestel. Vrede is egter nie herstel nie. Yoweri Museveni kom in 1986 aan bewind en het geleidelik stabiliteit herstel. Die Rwanda-Burundi konflikte en die gevolglike Sentraal Afrika Oorlog het Uganda betrek in militêre avonture in Congo, Sudan en teen die terrorisme van die sg. Lord’s Resistance Army in noordwes Uganda. Godsdiens: Onder Amin was daar beperkinge en vervolging van Christene. Tans is daar vryheid van godsdiens. Christene 88,6%; Muslims 6%; Trad. Godsdienste 4,15% klein groepies Baha'i en Hindoe.

Loof die Here vir: 1 Uganda is die eerste land waar ‘n massiewe VIGS probleem geheers het en dit gehalveer is en daarna nog verder verminder is: 25% in 1992 tot 8-10% teen 2000. Beide die regering en kerke het die pandemie aangepak en saamgewerk om die vermindering te bewerkstellig. 

2 Die Oos Afrikaanse Herlewing wat nuwe lewe tussen 1936 en 1967 gebring het is deur noodtoestande gevolg wat ‘n demper geplaas het op die prosesse, maar sedert 1986 kom daar stabiliteit. VIGS rsultate is deels hieraan toe te skryf.

Tree in vir: 1 Die herstel na die verwoestende effek van die Amin en Obote jare wat die land ekonomies en sosiaal geknak het. Herstel het begin maar dit sal jare neem. Bid vir vrede - veral die konflikte in sentraal Afrika het ‘n negatiewe impak, en vir die regering - vir wysheid en om gesag gelykmatig toe te pas. 

2 Die kerk: alhoewel daar gedeeltelike herstel en herlewing is wat groei gebring het, is daar areas wat voorbidding vra: 

a) Eenheid in Christus. Versoening is nodig: tusssen etniese groepe, tussen Protestant en Rooms Katoliek, charismatiese en nie-charismatiese gelowiges. 

b) Voortgaande herlewing. Meeste Ugandese sê hulle is Christene, tog is daar talle praktyke wat nog aandag nodig het; verbreide poligamie, ‘n kultuur van promiskuïteit en lippediens aan die Here. 

c) Opleiding van ‘n nuwe geslag leiers. Die eens evangeliese Uganda Christian University (voorheen die Bishop Tucker Theological College) het nou talle liberale teoloë in die dosentekorps. Daar is ook Pinkster Bybel skole en ‘n Baptiste Seminarie, asook ‘n Discipleship Training School wat kort termyn opleiding bied. Bid vir die vorming en voorbereiding van geestelike leiers. 

3 Uitdagings vir die bediening van die Ugandese kerk:

a) Die VIGS pandemie - al val die infeksiesyfers, is daar nog groot uitdagings wat voortvloei uit die verlede. Die impak op families en gemeenskappe is onberekenbaar. Daar is ongeveer 3 miljoen wat met die siekte saamleef en ongeveer 2 miljoen weeskinders agv VIGS en die oorloë. Baie word gedoen om die uitdagings aan te spreek - bid vir die programme van die kerk en ander verenigings wat in die areas werk. Bid ook vir ‘n voortgaande bediening van die kerk om infektering teë te werk, veral die vestiging van Christelike norme en waardes soos kuisheid buite die huwelik en getrouheid binne die eg. 

b) Die bediening van jong mense. Dit is van fundamentele belang vir die heropbou van die land. Bid vir die bediening van die SCA en JfC in skole en FOCUS in Makarere Universiteit en op 64 ander kampusse. Life Ministry op die universiteitskampus, maak dissipels van dosente en studente en daag die wat volwasse gelowiges geword het, uit tot sendingwerk. Bid vir effektiewe programme om die jeug te bereik. 

c) Kinders in krises. Groot getalle weeskinders en die groeiende amoede het baie ontneem van die basiese versorging wat hulle nodig het, en belemmer opvoeding en onderwys agv nie beskikbaarheid van die nodige fondse om te betaal daarvoor nie. Bid veral vir:

i) Ontvoerde kinders. Die sg Lord’s Resistance Army het meer as 10,000 kinders as kinder-soldate of seksslawe ontvoer; 70% van hul ‘weermag’ bestaan uit benewelde gebreinspoelde kinders. Bid vir diegene wat werk aan hul bevryding, repatriasie en rehabilitasie.

ii) Straat kinders, wat vermenigvuldig het in Kampala.

d) Vlugtelinge wat in talle kampe gehuisves word — meer as 100,000 Sudanese in die noorde, talle Kongolese in die weste en Rwandese in die suid-weste. Daar is ook Ugandese vlugtelinge in die LRA-beheerde areas in die noord-weste. Bid vir die wat uiitreik na hulle en in hulle behoeftes probeer voldoen. Veral Mision Aviation Fellowship wat belangrike voorrade en hulp invlieg. 

Na inhoud 

Giggel TC "Giggel" \f C \l "1" 
n Man was per motor op pad werk toe, toe hy in 'n botsing betrokke is en bewusteloos gestamp word. Verbygangers het hom uit die wrak gehaal en bygebring. Skielik begin hy vreeslik spartel en die paramedici moes hom 'n kalmeerinspuiting gee. Nadat hy gekalmeer het, vra iemand hom hoekom hy so gespartel het. "Ek onthou die slag, maar niks daarna nie," sê hy. "Toe ek bykom, lê ek op 'n betonblad voor 'n groot verligte 'Shell'-teken. Maar iemand het voor die 'S' gestaan ..."
Na inhoud
Met Feldstraat-liefde
Die Feldmuis
Kuier ook op ons webblad

Die Feldmuis sê…

